
[image: image1.jpg]E EIMSKIP




Afkomutilkynning
29.janúar 2009
Afkoma Eimskip neikvæð um EUR 648 milljónir á árinu 2008
· Afkoman einkennist af miklum afskriftum eigna og gjaldfærslu ábyrgða –
· Hár fjármagnskostnaður og gengistap -

Helstu atriði úr uppgjörinu
· Rekstrartekjur námu 175,2 milljónum evra (4F 2007: 168,9 milljónir evra) og jukust um 3,7% frá fyrra ári.
· Rekstrargjöld námu 171,1 milljónum evra (4F 2007: 149,6 milljónir evra) og jukust um 14,3% frá fyrra ári.
· Hagnaður fyrir fjármagnsliði, skatta og afskriftir (EBITDA) nam 4,1 milljónum evra, eða 3,7% í hlutfalli af tekjum. EBITDA lækkaði um 78,8% frá fyrra ári þar sem hún var 19,3 milljónir evra, eða 11,4% framlegð.
· Heildarfjármagnskostnaður var 21,9 milljónir evra á 4F, þar af var gengishagnaður 2,0 milljónir evra
· Tap af áframhaldandi starfsemi var 133,0 milljónir evra
· Tap af aflagðri starfsemi var 356,0 milljónir evra
· Tap eftir skatta var 489,0 milljón evra á 4F samanborið við 7,8 milljóna evra tap á 4F 2007
· Heildareignir í lok reikningsárs voru 1.943,9 milljónir evra

· Heildarskuldir í lok reikningsárs voru 2.078,1 milljónir evra
· Eigið fé í lok reikningsárs var neikvætt um 134,2 milljónir evra
Framsetning á uppgjöri samstæðunnar er með þeim hætti að gjaldfærslur vegna flugábyrgða og fjárhæðir í rekstri og efnahag dótturfélaga sem eru í sölumeðferð falla undir liðinn aflögð starfsemi. Fjárhæðir í rekstri og efnahag af áframhaldandi starfsemi eru því tengdar flutningastarfsemi félagsins. Undir flutningastarfsemi fellur meðal annars áætlunarsiglingar á Norður-Atlantshafi, Eystrasalti og Rússlandi ásamt kæli​geymslu​starfsemi á Nýfundnalandi og í Kína.

Tekjur 175,2   168,9   718,9   680,3  

Rekstrargjöld -171,1   -149,6   -662,8   -619,0  

EBITDA 4,1   19,3   56,0   61,3  

EBITDA % 2,3%   11,4%   7,8%   9,0%  

Hagn/tap af áframhaldandi starfsemi -133,0   -13,5   -182,2   12,8  

Hagn/tap tímabilsins -489,0   -7,8   -648,4   -9,1  


Gylfi Sigfússon, forstjóri Hf.Eimskipafélags Íslands, um uppgjörið:
Afkoma ársins er verulega slæm og er fyrst og fremst skýrð með miklum gjaldfærslum og háum fjármagnsgjöldum. Helstu gjaldfærslur félagsins á árinu má rekja til gjaldfærslu vegna ábyrgða tengdum flugrekstri, afskriftum óarðbærra fjárfestinga í Bretlandi og Hollandi, niðurfærslu viðskiptavildar og annarra eigna, háum fjármagnskostnaði vegna mikillar skuldsetningar og óhagstæðra lánakjara. Sé litið á rekstrarafkomu flutningastarfseminnar þá dregst hún saman milli ára.  Skiptir þar mestu máli samdráttur í flutningum til Íslands á seinni hluta ársins.  Á undanförnum mánuðum hefur félagið markvisst unnið að því að hagræða í rekstri til að mæta samdrætti og sú hagræðing mun skila sér að fullu á árinu 2009.  Fjárhagsleg staða félagsins er óviðunandi en unnið er að sölu eigna í Norður Ameríku sem lækka mun skuldasetningu félagsins. Samhliða er unnið að fjárhagslegri endurskipulagningu með lánveitendum félagsins.  Markmið miða að því að endurskipulagningu verði lokið fyrir sumarið og að traustari stoðum verði skotið undir Hf.Eimskipafélag Íslands svo það megi verða áfram mikilvægur hlekkur i atvinnulífi landsins.

Afkoma á fjórða ársfjórðungi 2008 og árinu í heild
Tekjur
Heildartekjur á fjórða ársfjórðungi námu 175,2 milljónum evra (4F 2007: 168,9 milljónir evra), sem er 3,7% tekjuaukning á milli ára. Á árinu voru heildartekjur 718,9 milljónir evra (2007: 680,3 milljónir evra), sem er 5,7% aukning milli ára. Aukning tekna á milli ára er vegna mikillar aukningar á flutningum í Eystrasaltinu og vegna starfsemi í Asíu sem kom ný inn á árinu 2008.
Rekstrargjöld
Rekstrargjöld á fjórða ársfjórðungi voru 171,1 milljónir evra (4F 2007: 149,6 milljónir evra) og hafa hækkað um 14,3% á milli ára. Hlutfall kostnaðar af tekjum er 97,7% í samanburði við 88,6% á fjórða ársfjórðungi 2007. Á árinu 2008 voru rekstrargjöld 662,8 milljónir evra (2007: 619,0 milljónir evra), sem er 92,2% af heildartekjum.
Hækkun kostnaðarhlutfalls má að hluta rekja til þess að af varfærnisástæðum eru viðskiptakröfur afskrifaðar í ljósi þeirrar efnahagsóvissu sem ríkir á mörkuðum félagsins. Félagið hefur markvisst unnið að því að skera niður kostnað til að mæta niðursveiflu í flutningum á helstu mörkuðum félagsins sem mun skila sér í betri afkomu á árinu 2009.
EBITDA & EBIT
Hagnaður félagsins fyrir skatta, afskriftir og fjármagnsliði (EBITDA) var 4,1 milljónir evra á fjórðungnum (4F 2007: 19,3 milljónir evra). Á árinu 2008 var EBITDA 56,0 milljónir evra (2007: 61,3 milljónir evra). EBITDA framlegðin var 2,3% í fjórðungnum (4F 2007: 11,4%) og var 7,8% á árinu í heild (2007: 9%).
Tap fyrir skatta og fjármagnsliði (EBIT) var 106,4 milljónir evra í fjórðungnum (4F 2007: hagnaður 9,0 milljónir evra). Á árinu 2008 var EBIT neikvætt um 83,4 milljónir evra.
Í samræmi við alþjóðlega reikningsskilastaðla um virðisrýrnunarpróf þá hefur félagið fært til gjalda hluta af viðskiptavild sem og öðrum eignum að fjárhæð 100,6 milljónir evra. Er það gert í ljósi þeirrar óvissu sem ríkir í hinu efnahagslega umhverfi.
Fjármagnsliðir
Fjármagnsgjöld námu 21,9 milljónum evra á fjórðungnum (4F 2007: 28,0 milljónir evra) og er stærsti kostnaðarliðurinn vaxtakostnaður af lánum félagsins sem nam 22,0 milljónum evra á tímabilinu (3F 2008: 19,1 milljónir evra). Á árinu námu fjármagnssgjöld 97,4 milljónum evra (2007: 41,1 milljónir evra). Gengishagnaður í fjórðungnum nam 2,0 milljónum evra samanborið við 4,3 milljóna gengistap á þriðja ársfjórðungi ársins.
Tap tímabilsins
Tap félagsins fyrir skatta nam 125,4 milljónum evra á fjórða ársfjórðung (4F 2007: tap 18,9 milljónir evra) og eftir skatta var tapið 489,0 milljónir evra (4F 2007: tap 7,8 milljónir evra). Á árinu 2008 var tapið 648,4 milljónir evra.
Tap af aflagðri starfsemi

Eins og áður segir er kæligeymslustarfsemi félagsins í Norður Ameríku í söluferli og færist nú meðal aflagðrar starfsemi. Tap af aflagðri starfsemi var 356,0 milljónir evra í fjórðungnum og 466,2 milljónum evra á árinu í heild. Ábyrgð félagsins vegna XL Leisure Group að fjárhæð 226,7 milljónir er færð til gjalda. Tap af kæligeymslustarfsemi Innovate í Bretlandi nam 72,1 milljónum evra. Virðisrýrnun vegna frystigeymslustarfsemi í Hollandi nemur 34,5 milljónum evra, en sú starfsemi er í sölumeðferð. Tap af frystigeymslustarfsemi nam 107,0 milljónum evra, sem skýrist að miklum hluta til af háum fjármagnskostnaði.

Tekjur 175,2      168,9      718,9      680,3     

Rekstrargjöld -171,1      -149,6      -662,8      -619,0     

EBITDA 4,1      19,3      56,0      61,3     

Afskriftir -9,9      -10,3      -38,8      -29,7     

Virðisrýrnun eigna -100,6      0,0      -100,6      0,0     

Fjármagnsliðir & afkoma hlutd.félaga -19,0      -27,9      -93,9      -21,4     

Hagn/tap fyrir skatta -125,4      -18,9      -177,3      10,3     

Tekjuskattur -7,6      5,4      -4,9      2,6     

Hagn/tap af áframhaldandi starfsemi -133,0      -13,5      -182,2      12,8     

Hagn/tap af aflagðri starfsemi -356,0      5,7      -466,2      -21,9     

Hagn/tap tímabilsins -489,0      -7,8      -648,4      -9,1     


Eignir og skuldir
Heildareignir félagsins námu 1.943,9 milljónum evra í lok fjórða ársfjórðungs. Heildarskuldir námu 2.078,1 milljónum evra í lok fjórðungsins. Nettó vaxtaberandi skuldir við lok tímabilsins voru 828,8 milljónir evra.
Eigið fé
Í lok fjórða ársfjórðungs var eigið fé neikvætt um 134,2 milljónir evra.
Sjóðsstreymi

Veltufé frá rekstri var jákvætt um 42,7 milljónir evra á rekstrarárinu. Rekstrartengdar eignir umfram skuldir lækkuðu um 22,8 milljónir evra á sama tímabili.
Heildarfjárfestingahreyfingar á rekstrarárinu voru um 35,6 milljónir evra, og er stór hluti þess fjárfestingar í tveimur frystiskipum í Noregi. Heildar​fjármögnunar​hreyfingar voru neikvæðar um 43,5 milljónir evra og lækkaði handbært fé um 46,4 milljónir evra á tímabilinu. Handbært fé var 32,7 milljónir evra í lok rekstrarársins.
Fjárhagsleg endurskipulagning félagsins
Eins og áður hefur verið tilkynnt vinnur félagið að fjárhagslegri endurskipulagningu með innlendum og erlendum ráðgjöfum. Skuldsetning félagsins og neikvætt eigið fé kallar á aðgerðir sem félagið hefur markvisst unnið að síðustu mánuði.  Mikilvægur hlekkur í þeirri vinnu er að tryggja söluferli frystigeymslustarfsemi félagsins í Norður Ameríku, en sú sala mun létta verulega á skuldsetningu félagsins.  Gert er ráð fyrir að söluferlinu ljúki í febrúar eða mars og að því loknu verður farið í frekari samningaviðræður við lánveitendur um fjárhagslega endurskipulagningu til að tryggja reksturinn til framtíðar. Unnið er að samkomulagi við lánveitendur félagsins um frestun afborgana og vaxta til að tryggja rekstrarhæfi félagsins fram yfir söluna eins og áður hefur verið tilkynnt. Þær viðræður hafa gengið vel og helstu lánveitendur sýnt ferlinu góðan skilning.  Eimskip hefur þegar náð samkomulagi við mikinn meirihluta skuldabréfaeigenda um frestun vaxtagreiðslna og afborgana. Félagið hefur einnig náð samkomulagi við hluta af öðrum innlendum og erlendum lánveitendum um frestun vaxtagreiðslna og afborgana, eins og áður hefur verið tilkynnt. Félagið er jafnframt í viðræðum við aðra lánveitendur og hafa viðbrögð lánveitenda almennt verið jákvæð. 

Lausafjárstaða félagsins er trygg og stöðug, þrátt fyrir erfitt efnahagsástand á Íslandi. Félagið mun sem fyrr veita viðskiptavinum félagsins trausta og góða þjónustu. 
Uppgjörsaðferðir og endurskoðun
Árshlutareikningur Hf. Eimskipafélags Íslands hefur að geyma samstæðureikning félagsins og dótturfélaga þess.

Ársreikningurinn er gerður í samræmi við alþjóðlega reikningsskilastaðla (IFRS). Dótturfélög eru þau félög þar sem félagið fer með yfirráð. Yfirráð eru til staðar þegar félagið hefur völd, bein eða óbein, til að stjórna fjárhags- og rekstrarstefnu dótturfélags í þeim tilgangi að hagnast á starfsemi þess. Ársreikningar dótturfélaga eru innifaldir í samstæðureikningi félagsins frá því að yfirráð nást og þar til þeim lýkur. Stöður milli samstæðufélaga, viðskipti og óinnleystur hagnaður sem myndast hefur af viðskiptum milli þeirra, er felldur út í samstæðureikningnum.
Hluthafar
Hluthafar í Hf.Eimskipafélagi Íslands voru 19.934 í lok árs 2008. Tveir hluthafar áttu meira en 10% í félaginu í lok árs, Frontline Holdings S.A. með 33,18% eignarhlut og Fjárfestingafélagið Grettir með 33,15% eignarhlut
Ársskýrsla, aðalfundur og arðgreiðsla
Ársskýrsla Eimskip 2008 verður gefin út í tengslum við aðalfund félagsins. Dagsetning fundarins verður auglýst síðar. Hægt verður að nálgast ársskýrsluna á heimasíðu félagsins www.eimskip.is fyrir aðalfund
Stjórn félagsins ætlar að leggja fyrir aðalfund að ekki verður greiddur út arður fyrir árið 2008.
Samþykkt reikninga og kynningarfundur
Stjórn Hf.Eimskipafélags Íslands samþykkti ársreikning félagsins fyrir afkomu ársins 2008 á stjórnarfundi þann 29.janúar 2008.

Ársreikningur félagsins er áritaður af endurskoðendum félagsins og er áritunin í viðhengi við frétta​til​kynninguna.
Kynningarfundur verður haldinn fyrir fjárfesta, hluthafa og aðra markaðsaðila í höfuðstöðvum félagsins í Sundakletti kl. 8:30, þann 30. janúar 2009. Gylfi Sigfússon, forstjóri félagsins og Hilmar Pétur Valgarðsson, fjármálastjóri, munu kynna afkomu félagsins og svara spurningum. Kynningarefni verður aðgengilegt á heimasíðu félagsins www.eimskip.is fyrir fundinn.
Fjárhagsdagatal 2009
1.ársfjórðungur 
23-27. mars 2009

2.ársfjórðungur 
22-26. júní 2009

3.ársfjórðungur

21-25. september 2009

4.ársfjórðungur 
18-22. janúar 2010
Nánari upplýsingar veitir:

Gylfi Sigfússon, forstjóri
Hilmar Pétur Valgarðsson, fjármálastjóri
Sími: 525 7202

Tekjur 175,2      168,9      3,7%     

Rekstrargjöld -180,9      -159,9      13,2%     

Rekstrarhagnaður -5,8      9,0      -164,4%     

Virðisrýrnun eigna -100,6      0,0     

Fjármagnsliðir & afkoma hlutd.félaga -19,0      -27,9      -31,8%     

Tekjuskattur -7,6      5,4      -239,5%     

Hagn/tap af áframhaldandi starfsemi -133,0      -13,5      8,9     

Hagn/tap af aflagðri starfsemi -356,0      5,7      -6361,6%     

Hagn/tap tímabilsins -489,0      -7,8      6192,7%     

Eignir (milljónir evra) 4F 2008 4F 2007 Breyting %

Viðskiptavild 151,8      436,7      -65,2%     

Aðrar óefnislegar eignir 30,6      93,6      -67,3%     

Varanlegir rekstrarfjármunir 327,7      1.287,5      -74,5%     

Hlutdeildarfélög og fjárfestingar 78,1      68,8      13,5%     

Tekjuskattsinneign 8,4      42,2      -80,2%     

Fastafjármunir 596,6      1.928,7      -69,1%     

Birgðir 4,7      8,3      -43,6%     

Viðskiptakröfur og aðrar skammtímakröfur 142,4      452,0      -68,5%     

Handbært fé 32,7      79,7      -58,9%     

Eignir í sölumeðferð 1.167,4      0,0     

Veltufjármunir 1.347,2      540,0      149,5%     

Heildareignir 1.943,9      2.468,7      -21,3%     

Eigið fé (milljónir evra) 4F 2008 4F 2007 Breyting %

Hlutafé 20,7      21,8      -5,2%     

Yfirverðsreikningur hlutafjár 413,9      448,5      -7,7%     

Varasjóðir -14,4      -110,6      -86,9%     

Óráðstafað eigið fé -575,1      79,1      -827,3%     

Hlutdeild minnihluta 20,7      12,5      65,8%     

Samtals eigið fé -134,2      451,3      -129,7%     

Skuldir (milljónir evra) 4F 2008 4F 2007 Breyting %

Breytanlegt lán 67,2      76,5      -12,1%     

Lántökur 327,8      1.163,4      -71,8%     

Skuldbindingar og aðrar skuldir 5,9      55,2      -89,3%     

Tekjuskattsskuldbinding 9,5      178,3      -94,7%     

Langtímaskuldir 410,4      1.473,3      -72,1%     

Lántökur 433,8      239,3      81,3%     

Viðskiptaskuldir og aðrar skammtímakröfur 321,9      304,8      5,6%     

Skuldir v. eigna í sölumeðferð 911,9      0,0     

Skammtímaskuldir 1.667,7      544,1      206,5%     

Samtals skuldir 2.078,1      2.017,4      3,0%     

